
Marchnata Gwasanaeth Llyfrgell Plant : Cyngor Sir Ynys Môn 

 

 

Amcanion  

 

• Hyrwyddo a hybu aelodaeth plant 
• Creu delwedd unigryw ar gyfer aelodau  llyfrgelloedd 
Môn 

• Creu cymeriad unigryw y buasai plant yn gallu uniaethu 
ag ef yn ogystal a hyrwyddo’r gwasanaeth. 

 

 

 

 

Crynodeb o’r Prosiect 

 

• Penderfynwyd fod angen cardiau aelodaeth llyfrgell 
newydd yn benodol ar gyfer plant. Yn y gorffennol dim 

ond un cardyn oedd ar gael ar gyfer plant ac 

oedolion. 

• Comisiynwyd arlunydd lleol i greu cymeriad. 
• Cynhyrchwyd 3 cardyn aelodaeth plant gyda’r bwriad 
o apelio at wahanol oedran a rhoi dewis i blant 

• Cysylltwyd a chwmni Spectrum Plastics i gynhyrchu’r 
cardiau. 

• Cynhyrchwyd taflen o amseroedd agor llyfrgelloedd 
Môn i’w ddefnyddio yn benodol ar gyfer ei gynnwys yn 

y bagiau Dechrau Da ond  gyda’r bwriad hefyd o’i 

ddefnyddio ar gyfer ymweliadau gan ddosbarthiadau 

o blant i’n llyfrgelloedd neu pan ydym fel gwasanaeth 

yn mynychu digwyddiadau megis Gwyl Blant Môn, 

Gwyl Feithrin,Diwrnodau Hwyl Menter Iaith,Wythnos 

Addysg Oedolion ayyb i hyrwyddo’r gwasanaeth 

llyfrgell. 

• Prynwyd llyfrgell deithiol ysgolion newydd a 
defnyddiwyd y tri cymeriad ar y cardiau i addurno ochr 

y fan 



• Defnyddir y cymeriadau hefyd tu mewn i’r fan fel 
arwyddion i’r stoc. 

 

Gwariant 

Comisiynu arlunydd i greu cymeriadau gwreiddiol - £750 

Archebu 20,000 o gardiau aelodaeth plant            £2,950 

Argraffu 3,000 o daflenni Eich Llyfrgell Leol/Your Local 

Library £300                                 

Graphics y llyfrgell deithiol ysgolion yn gynwysiedig ym 

mhris y fan. 

 

Hyrwyddo 

Bu hanes y cardiau ar wefan y Cyngor Sir am gyfnod 

sylweddol a chafwyd colofn yn y wasg leol dan y 

penawd Birds of a Feather Read Together! 

Enillodd y cardiau wobr Spectrum Plastics am gardyn 

gorau’r flwyddyn. 

Erthygl yn Rhifyn Gaeaf 2010 o Cymal 

Pan aeth y cardiau newydd allan i’n canghennau llyfrgell 

gofynnwyd i staff wneud ymdrech bwriadol i dynnu sylw 

atynt a newid hen gardiau am un o ddewis y plentyn. 

Rydym newydd orffen gwaith adnewyddu sylweddol yn 

Llyfrgell Llangefni ac rydym wedi bod o amgylch ysgolion 

cynradd y cylch yn siarad gyda dosbarthiadau o blant 

am y gwasanaeth llyfrgell. Mae’r cardiau aelodaeth yn 

arf cryf i ddenu sylw plant ac wedi profi yn hynod 

boblogaidd.  

 

Gwerthuso 

Ymateb y plant yw’r gwerthusiad gorau o’r ymgyrch yma. 

Mae’n amrywio o WOW! Cool! i un hogan fach yn ein 

cangen leiaf yn dweud “tydwi erioed wedi cael dim byd 

fel hyn o’r blaen. O diolch diolch diolch…dwi am ofyn i 

mam neud teisan i chi i ddeud diolch a dwi am ddeud 

wrth fy ffrindiau i gyd! 



Mae potensial dibendraw yn y tri cymeriad yma a gallwn 

adeiladu ar hyn yn y dyfodol a chreu mwy o ddeunydd 

marchnata. 

 


